
 

 



 

PROGRAMACIÓN ESPECIAL DE VERÁN 2026 

CENTRO XOVE DE CREACIÓN CULTURAL 

Este verán o Centro Xove volve ser un espazo para poder crear, compartir, 
experimentar e facer comunidade fuxindo da calor! 

Durante os meses de xullo e agosto ofertamos unha programación diferente, 
pensada dende a creatividade. Poñemos o acento na participación e no encontro. 
Unha proposta onde teñan cabida tanto a mocidade que busca aprender algo 
novo coma aquela que precisa un espazo onde relacionarse e crear. 

Apostamos por unha programación accesible, flexible e próxima á realidade da 
mocidade, combinando actividades artísticas, culturais, musicais, creativas e de 
benestar emocional, sempre entendendo a cultura e o ocio coma unha 
ferramenta de encontro e participación. 

INSCRICIÓNS 
📅 Prazo de inscrición: do 15 ao 30 de xuño​
📩 Inscricións en: info@centroxove.com 

PROGRAMACIÓN 
PROGRAMACIÓN ÁREA SOCIOCULTURAL 

COCIÑA ESPECIAL VERÁN  

Un espazo para experimentar coa cociña dende unha perspectiva creativa, 
colectiva e de verán. Nesta sesión especial traballaremos elaboracións frescas, 
sinxelas e accesibles, fomentando tamén o encontro, a convivencia e o desfrute 
compartido arredor da comida. 

A actividade busca converter a cociña nun espazo de participación e aprendizaxe 
práctica, onde compartir receitas, sabores e experiencias nun ambiente próximo 
e distendido na Aula Gastrocultural da Praza de Abastos de Compostela. 

📅 20 de xullo​
🕰 18:00 a 21:00h​
👥 10 persoas participantes 

COSMÉTICA NATURAL 

Un espazo para achegarnos ó mundo da cosmética natural dun xeito práctico e 
sinxelo, aprendendo a elaborar os nosos propios produtos e reflexionando tamén 
sobre os hábitos de consumo e autocuidado. 

XULLO 

🧴 Fundamentos básicos de cosmética​
📅 6 de xullo​
🕰 20:00 a 22:00h​
👥 15 persoas 

AGOSTO 

🧴 Elaboración de crema hidratante​
📅 3 de agosto​
🕰 20:00 a 22:00h​
👥 15 persoas 

HORTA COMUNITARIA 
Un espazo de conexión coa terra, cos ritmos lentos e co traballo colectivo. A 
horta convértese tamén nun lugar para compartir tempo, conversar e aprender 
dende a experiencia. 

📅 15 de xullo​
📅 12 de agosto​
🕰 19:00 a 21:00h​
👥 20 persoas 

CINE DE VERÁN 
Dúas tardes de cine e encontro no Centro Xove. Unha proposta pensada para 
compartir historias, conversar e vivir o cinema tamén como experiencia 
colectiva. 

📅 22 de xullo​
📅 19 de agosto​
🕰 19:00 a 22:00h​
👥 Ata completar aforo 

CLUBE DE COSTURA 
Un espazo semanal para aprender, compartir e crear colectivamente arredor da 
costura. Non importa o nivel: o importante é o proceso e o encontro. 

📅 Luns 13, 20 e 27 de xullo​
📅 Luns 10, 17 e 24 de agosto​
🕰 19:00 a 21:00h​
👥 12 persoas 

IMPULSA O TEU PROXECTO 
Mentorías intensivas dirixidas a persoas mozas con ideas, proxectos culturais, 
creativos ou de emprendemento que precisan orientación para comezar a dar 
forma ás súas propostas. 

Traballaremos ferramentas básicas de comunicación, identidade, organización e 
desenvolvemento de proxectos. 

📅 Todos os venres de xullo e agosto​
🕰 12:00 a 14:00h​
👥 5 proxectos seleccionados 

DEBUXO DIXITAL 
Introdución ao debuxo dixital e ás súas ferramentas básicas, experimentando 
coa ilustración, o deseño e a creación visual. 

📅 Todos os martes de xullo​
🕰 11:00 a 13:00h​
👥 12 persoas 

VERÁN CREATIVO 
Un espazo semanal de creación libre onde experimentar con diferentes 
disciplinas artísticas e creativas: collage, pintura, creación colectiva… 

📅 Todos os mércores de xullo​
🕰 11:00 a 13:00h​
👥 15 persoas 

A HORA CALMA 
Vivimos rodeadas de ruído, présas e hiperestimulación constante. “A Hora 
Calma” nace como un pequeno refuxio dentro do verán: un espazo para estar, 
crear e compartir silencio. 

Durante dúas horas o Centro Xove convértese nun lugar tranquilo onde ler, 
debuxar, escribir, coser, editar vídeos, facer collage ou simplemente existir sen 
presión. 

Un espazo especialmente pensado para persoas que non conectan co ocio 
hiperactivo e que precisan doutros ritmos e maneiras de habitar o tempo libre. 

📅 Todos os luns de agosto​
🕰 11:00 a 13:00h​
👥 15 persoas 

CLUBE DE CREACIÓN 
Un espazo creativo  onde compartir procesos, ideas e tempo colectivo dende a 
creatividade. 

📅 Todos os mércores de agosto​
🕰 16:00 a 18:00h​
👥 12 persoas 

SENDEIRISMO · RUTA Ó SOLPOR  
Un espazo para camiñar, compartir conversas e descubrir a natureza dende a 
calma do atardecer. Unha proposta pensada para conectar co entorno, co grupo 
e cos ritmos máis tranquilos do verán. 

📅 8 de xullo​
📅 5 de agosto​
🕰 19:00 a 21:30h​
👥 15 persoas 

Introdución ao Voguing e á 
Cultura Ballroom 
A cultura ballroom xurdiu como un espazo onde moitas persoas atoparon 
a liberdade de mostrarse tal e como eran. Neste obradoiro 
achegarémonos ao voguing non só como unha danza, senón como unha 
forma de expresión, confianza e celebración da identidade. Exploraremos 
ferramentas básicas do voguing, a presenza escénica e a relación co 
grupo, procurando que cada participante atope unha maneira propia de 
habitar e compartir o seu movemento. Non se require experiencia previa. 

A idea é ofrecer unha introdución accesible á cultura ballroom, 
combinando a aprendizaxe de elementos básicos do voguing coa 
exploración da expresión persoal, a creatividade e o sentido de 
comunidade que caracterizan este movemento. 

📅 11 de xullo​
🕰 11:00 a 13:00h​
👥 15 persoas 

PROGRAMACIÓN ÁREA MUSICAL 

FUCHICANDO NO CX 
Queres saber que pasa detrás dun concerto? Como funciona o son? Como se 
monta un evento? 

“Fuchicando no CX” é unha actividade pensada para achegarse á parte máis 
técnica da música e dos eventos culturais dun xeito práctico e accesible. 

📅 Venres 10, 17 e 31 de xullo​
🕰 16:00 a 18:00h​
👥 10 persoas 

INICIACIÓN Á PRODUCIÓN 
MUSICAL 
Unha pequena guía práctica para iniciarse no mundo da produción musical, 
composición e creación sonora. 

📅 6 e 7 de xullo​
🕰 16:00 a 18:00h​
👥 10 persoas 

PON A PUNTO A TÚA GUITARRA 
Aprende nocións básicas de mantemento e axuste da túa guitarra: cambio de 
cordas, quintaxe, limpeza e pequenos coidados básicos para coñecer mellor o 
teu instrumento. 

📅 29 de xullo​
🕰 12:00 a 14:00h​
👥 8 persoas 

LABORATORIO DE MAQUETACIÓN 
MUSICAL 
Achegamento práctico ao proceso de creación e maquetación musical: gravación 
básica, edición, estrutura e primeiros pasos para dar forma ás túas ideas 
sonoras. 

📅 Todos os xoves​
🕰 16:00 a 18:00h​
👥 10 persoas 

